
  Uponyaji Kutokana na Athari za Giza 

Zaidi ya thuluthi moja ya huduma ya Yesu ya uponyaji ilihusu kuwaweka watu huru kutokana na nguvu za giza. Sisi ambao ni wanafunzi wake, je, tunatarajia kwamba huduma “yetu” ya uponyaji itakuwa tofauti?  
Wakristo wengi hawaamini kwamba Wakristo wanaweza kukandamizwa na athari za giza. Tatizo lililo hapa ni la ufahamu: “Watu wengi wameangamia kwa kukosa maarifa.” (Hosea 4:6).  Mtu ambaye ni mgonjwa na hajui ni mgonjwa hawezi kwenda kwa daktari. Mkristo aliye na ulemavu ndani yake—au aliyefungwa na athari za giza anayedhani kwamba maisha yake, ni “ya kawaida,” hatawahi kumwambia Mungu amponye: na “Hampati kila mnachotaka kwa sababu hmkiombi” (Yak. 4:2).  
Wakristo wengi hung’ang’ana na masuala makubwa maishani mwao lakini hawajui kwamba ushindi aliowashindia Yesu msalabani unawahakikishia wokovu wa milele na vilevile unawapa ufunguo wa kuwekwa huru, na vile nanma ya kupata uhuru kutokana na wapenyezaji wa kipepo pamoja na nguvu za giza. Yesu tayari ametupa msamaha lakini wapenyezaji hao hubaki—mpaka tuwape notisi ya kuondoka. 

C. Peter Wagner na wengine wameainisha “vita vya kiroho” katika viwango vitatu tofauti, kama iliyotajwa hapa chini: 
1.
Kiwango cha chini au cha mtu binafsi: ambapo kuyafukuza mapepo kutoka kwa mtu fulani (kunakojulikana sana kama ukombozi) hufanywa. Utaratibu wa kufanya hivyo umeelezewa kwa mapana katika sehemu iliyo na kichwa hiki: “Uponyaji Kutokana na Athari za Giza.”  

2.
Kiwango cha Ushetani/Mizungu:  kinachohusu shughuli za kipepo zinazofanyika ndani ya vitu, kama inavyofanyika katika ushetani, uchawi, ushamoni, curandero, na freemason (kama ilivyoeleza katika sehemu zengine zilizo ndani ya kitabu hiki.)  

3.
Kiwango cha Eneo: hivi ni vita vya kiroho vinavyohusiana na nguvu kuu na nguvu zinazotawala nyumba, makazi ya eneo fulani, jiji eneo, mikoa, na mataifa (nayo imeelezwa zaidi katika sehemu inayeleza juu ya “Kuliweka Huru Kanisa Lako”).    

Falme Mbili 

Biblia inaeleza juu ya falme mbili tofauti. Ufalme wa Mungu (Mbinguni) na ufalme wa Shetani (Jehanamu). Katika vifungu vitano, Shetani ameitwa “mungu”—au mfalme—wa “dunia hii” (Yoh. 12:31, 14:30, 16:11, Efe. 2:2).  Shetani alimuasi Mungu hata kabla wanadamu hawajaingia duniani. Baba alimtuma Yesu aharibu kazi za ufalme wa Shetani. Tunaishi katikati ya kipindi cha ushindi dhidi ya kifo ambapo Shetani alishindwa katika msalaba, kifo na kufufuka kwa Yesu, na mwisho wa kuharibiwa kwa ufalme wake, Bwana atakaporudi tena. Hivyo basi; tuko katika vita vya kiroho mpaka Kristo atakaporudi.  
Mpango wa Shetani Kuhusu Ufalme Wake 
1. Kutuzuia kumwamini Mungu na Yesu 
2. Kutuzuia kumjua Yesu Kristo. 
3. Kutuzuia kumtumikia Yesu Kristo vizuri. 
Kanuni Saba za Somo la Mapepo 

Kuna nadharia nne za mawazo kuhusu asili ya mapepo—hatutazipitia hapa; hata hivo, kuna makubaliano kuhusu kanuni zifuatazo kama ilvyoorodheshwa hapa chini (zilitambuliwa na C. Peter Wagner):
1. Kuna viumbe viitwavyo mapepo au roho waovu.  

2. Mapepo ni viumbe vilivyo na sifa za mwanadamu—lakini havina mwili; kwa mfano vina tabia, hiari, hisia (kama vile hasira na wivu), ufahamu, kujitambua, na uwezo wa kuzungumza.  
3. Mapepo hutenda mambo miongoni mwa  binadamu na hutaka kuingia ndani ya wanadamu na wanyama ili yaweze kuidhihirisha hali yao.   

4. Nia ya kila pepo ni uovu—kusababisha mateso mengi iwezekanavyo katika maisha ya sasa na maisha ya baadaye.  

5. Mapepo yamepangwa chini ya mfumo wa ngazi za madaraka ya viongoz, wakuu, mamlaka, na Shetani ndiye kiongozi mkuu.  

6. Mapepo yana nguvu fulani zinazopita uwezo wa wanadamu ambazo hutumiwa nayo kutenda maovu wayatakayo.  

7. Mapepo yameshindwa kwa damu ya Yesu na hivyo basi yanaweza kukabiliwa (kwa uwezo wa nguvu za Roho Mtakatifu anayefanya kazi kupitia kwa waumini). 

Ni Vipi Ambavyo Roho Wachafu Huwaathiri Watu  
· Nje  (kutoka nje ya miili yetu)

1. Kwa kuingiza mawazo ndani ya akili zetu—uwanja wa vita kati ya mema na maovu kila mara huanzia akilini mwetu 
2. Kwa kutufanya tukubali mawazo ya mapepo hayo ndani ya mioyo yetu 
3. Kwa kututia majaribuni ili tutende dhambi (ili dhambi hiyo iingie ndani ya mioyo yetu)
· Ndani (kutoka ndani yetu)

1. Kwa kuzipokea roho za uovu ndani ya mwili wako (kuziruhusu ziingie ndani ya milango iliyo wazi ya ua la ulinzi)
2. Kwa kutuathiri na mienendo yao, ili tuweze kuonyesha hali yao (ya hasira, uwoga, tamaa,n.k.) 
3. Kwa kukushawishi utumie nguvu za Shetani badala ya nguvu za Mungu. 
Kile Ambacho Roho Wachafu Hufanya 

Kuna mapepo yasiyoweza kuhesabika, kila moja hulingana na kila dhambi. Kitabu kimoja kiitwacho “Pigs in The Parlor” kinaorodheshwa zaidi ya mapepo 1000. Baadhi ya sifa za roho wachafu ni:
1. Huendelea kuwajaribu watu ili watende dhambi (Mwa. 3:1-6)
2. Huumiza na kuharibu (Ayubu 2:3-6)
3. Hupinga malaika wa Mungu (Zak. 3:1)


4. Hunena (Mat. 8:29-31) 
5. Hukaa moyoni mwa wanadamu na wanyama Indwells humans and animals (Mat. 8:28-32)
6. Huiba ukweli kutoka akilini mwetu (Mat. 13:19)
7. Hujaribu kudhihirisha hali yao (Mat. 17:15)
8. Huiba neno la Mungu kutoka katika mioyo ya watu (Luka 8:12)

9. Huifunga miiili ya watu (Luka 13:16)
10. Hupinga, husumbua, na kuzuia kazi ya watumishi wa Mungu (Luka 22:31, 2 Kor. 12:7)
11. Huwajaribu watu wa Mungu ili watende dhambi (Luka 22:31)
12. Huweka mawazo na mipango miovu ndani ya akili za watu (Yoh. 13:2, Mat. 5:3)
13. Huingia ndani ya watu na kuwatawala—vile Shetani aliingia ndani ya Yuda(Yoh.13:27) 
14. Uwongo (Mate. 5:3)




15. Huiga vitu halisi (Mate. 8:9-11)
16. Husababisha magonjwa na kuteseka (Luka 13:11)
17. Huwashambulia watu (Mate. 19:16)


18. Huwajaribu waumini ili wafanye mambo yasiyo ya kimaadili (1 Kor. 7:5) 
19. Huziba akili za watu ili wasiujue ukweli wa injili (2 Kor. 4:4)
20. Hutumia unyonge wa watu (2 Kor. 2:11)
21. Hupanga kazi ya mapepo (Efe. 6:11-12)
22. Huzuia ueneaji wa injili (2 Thes. 2:1-10)
23. Hutega mitego ili waumini waweze kutenda dhambi (1 Tim. 3:7)
24. Huhimiza kuweko kwa dini za uwongo na mambo ya roho kwa kutumia kanuni za mapepo (1 Tim. 4:1-3)
25. Hushambulia kwa ukali (1 Pet. 5:8)
26. Huchochea mateso dhidi ya Wakristo (Ufu. 2:10)
27. Huwadanganya watu wote (Ufu. 12:9)
28. Huwashitaki na kuwakashifu waumini (Ufu. 12:10)

Mapepo Huingiaje Ndani ya Miili Yetu 

Biblia inasema kwamba Shetani ni mwizi, anayejificha na kuingia bila sisi kujua. Njia za kawaida ambazo mapepo hupata mlango wa kuingilia ni pamoja na: The Bible says the devil is a thief, who hides himself and enters when we are unaware.  Common ways demons gain entrance include: 


—hisia zetu zikitatizika sana


—kupitia kwa laana

—tunapodhulumiwa



—kupitia kwa ngono isiyo halali 

—tunapotenda dhambi bila kukoma

—kwa kuwekewa mikono 

—kurithiwa (urithi wa kiroho)


—kupitia kwa vizazi vya ukoo 
—kwa kujihusisha na mizungu/ushetani 

—kupitia kwa kitu kilicholaaniwa 

—tukiwa walevi au tukitumia madawa ya kulevya 


 (tunapokosa uwezo wa kuamua


—Kuwa mahali  panapotawaliwa na mapepo



 

—kwa dhambi tunazotendewa na wazazi


—tunapoasi wazazi au watu walio mamlakani 

—Kwa kualikwa na kujihusisha katika freemason, mizungu/ushetani, unajimu, kucheza michezo kama vile “Mazimwi.” Utafakari wa Kupita Uwezo wa Binadamu, muziki wa “Rock,” vitabu vva “Dini ya Kizazi Kipya” n.k

 Unavyoweza Kujua Iwapo Kuna Mapepo

Mambo mengi yameandikwa kuhusu maneno yanayoweza kufafanua au kuainisha kiwango ambacho mtu huathiriwa na mapepo, kama vile athari, kandamizo, au kupagawa. Kwa vile watu hawawezi kukubaliana kabisa kuhusu ufafanuzi wa maneno haya na kwa vile tunaamini kwamba badala ya kiwango cha athari, huenda ikawa ni hali ya daraja ya athari (kuanza kuathiriwa polepole hadi kuathiriwa vikali), hatutatumia maneno hayo lakini ni muhimu sana kujua iwapo mapepo wako.  

Zifuatazo ni njia tunazoweza kutumia kujua ikiwa mapepo wako, kwa kupata habari moja kwa moja au kwa kutathmini dalili:
1. Mungu humwambia mhusika anayetaka uponyaji kwamba kuna pepo 
2. Mhusika ataeleza uwezekano wa pepo kuweko kwa kutumia uchunguzi, orodha, au kidadisi 
3. Kupitia kwa vipawa vya ujuzi, kutambua roho, au roho wa ufunuo 
4. Mungu humwambia mwombezi 
5. Kutokana na uzoefu (kujua na kutambua vile yanafanya kazi)
6. Kuwa na mtu mwenye amani atakaye uliza iwapo mapepo yako (nayo yakikubali  kwamba yako). 
7. Pepo kujitoa wazi wakati wa ibada au wakati wa ombi la ukombozi 
8. Kwa pepo kunena kupitia kwa mtu au kwa kuziona tabia za mtu zisizoweza kuzuiwa. 
Dalili za Uwezekano wa Mapepo Kuwa na Makazi Ndani ya Mtu Kutoka kwa Daraja ya Chini Hadi ya Juu 
1.  Kutotulia kunakoonekana wakati wa ibada 
2. Kujaribu kila kitu 

3. Kutokuwa na usingizi mzuri 
4. Kuhisi kulazimishwa bila sababu 





5. Tabia za kupita mipaka 
6. KUlazimishwa kufanya kitu kisicho cha kawaida

7. Woga, wasiwasi, au chuki ya kudumu—bila sababu yoyote 
8. Uzito kifuani 
9. Kuhisi msamaha wa masharti 
10. Mapendekezo yasiyo ya kawaida 
11. Kuchukia kitu chochote kinachohusiana na dini na/au Ukristo 
12. Kutosoma maandiko au kukosa kuomba (kabisa)
13. Kutoenda kanisani. 
14. Kutoweza kusoma maandiko kwa muda wowote. 
15. Kujitenga na watu wa kanisa 
16. Kutoweza kuomba 
17. Kutoweza kulitaja jina la Yesu 
18. Kuhisi kwamba kuna kitu ndani ya mtu, kinachotawala matendo na/au mazungumzo yake. 
19. Kusikia sauti akilini zikinena na mtu huyo 
20. Kudhihirisha uigaji wa vipawa vya kiroho 
21. Kuwa na mawazo ya kujiua 
22. Kujaribu kujiua 
23. Kujikatakata 
24. Kukausha macho au kutazama mahali pamoja kwa muda mrefu 

25. Ikiwa mazungumzo afanyayo si yake; kuna kubadilika kwa sauti (au sauti nyingi) au sauti za paka 
26. Alama kutokea ghafla mwilini 
27. Kuzungumza na viumbe visivyonekana 
28. Tabia zisizo za kawaida; kufanya mambo kama wanyama, kutoweza kutulia, ishara ya mikono au kichwa isiyo ya kawaida, mikunjo ya mwli isiyowezekana kwa urahisi. 
29. Macho yake kuwa meupe, hali isiyo ya kawaida, yenye kuchukiza; kuweko kwa harufu mbaya sana 
30. Vitu kuanza kutoka puani au mdomoni 
31. Mtu huyo hurushwa na nguvu zisizoweza kuonekana 
32. Ugonjwa wa ghafla wa muda mfupi na kutokwa na povu mdomoni 
Orodha ndefu zaidi iko katika kitabu cha Horrobin kiitwacho “Healing & Deliverance” (kurasa za 55-84) na katika kitabu cha Wallace kiitwacho “The Occult Trap” (kurasa za 211-216), na katika vitabu vingine vingi vilivyo mwisho wa sehemu hii.  

Mambo ya Kuzingatia Katika Huduma 

Si ajabu kwamba sehemu hii iko mwisho wa somo hili. Mhusika anayetaka uponyaji akifuata mfululizo wa taratibu ya sehemu iliyoorodheshwa katika ukurasa wa “Yaliyomo” wa kitabu hiki, huenda hakutakuwa na haja yakufanya ukombozi rasmi. Mhusika akianzia sehemu hii atang’ang’ana sana kuyaondoa mapepo hayo..  


Pepo anaweza tu kuingia ndani ya mtu ikiwa ana haki ya kiroho ya kufanya hivyo, pamoja na kupata nafasi ya kufanya hivyo. Ni jambo la kimsingi sana kuziondoa haki hizo ili ukombozi bora na wa kudumu uweze kupatikana. Mwombezi anapozungumza na mhusika, anatakiwa kutambua shida inayojitokeza na  mzizi wa shida hiyo.    

Kujua vipi na lini pepo huyo aliingia ni muhimu kwa ajili ya kuufikia mzizi wa tatizo hilo na kutasaidia sana wakati wa ukombozi. Mlango wa kiroho ukishafungwa kwa njia ya kutubu, kusamehe, na uponyaji wa ndani, nafasi au haki ya kiroho ya pepo kudumu ndani ya mtu huyo huondolewa. Kwa hivyo pepo huyo ni lazima—na wakati mwingine huondoka bila maombi kufanywa; ndiyo maana ni muhimu kila mara kuombea uponyaji wa kiroho na uponyaji wa ndani kwanza.   


Waombezi wengine huamini kwamba litakuwa jambo la msaada ikiwa mhusika atajaza fomu ya uchunguzi au orodha kwanza, ili kutambua ngome za sehemu za utumwa. Kuna vifaa maalum vilivyoorodeshwa mwisho wa sehemu hii katika vitabu vya watu hawa: Wagner, Gibson and Wallace
Mbinu za Kufanya Huduma ya Ukombozi 

Kuna vitabau 70 vilivyotajwa katika sehemu ya Vifaa ya kitabu hiki. Kila mwandishi anatumia mbinu ya ukombozi anayoona kuwa inafaa, ilhali inatofautiana na ya wengine.  Mbinu hizo zinaweza kuwekwa katika makundi manne makuu, kulingana na ujuzi na uzowefu wa mhuduma, nguvu za Roho Mtakatifu zilizo ndani ya mhuduma wakati huo, na iwapo mhusika anaonyesha wazi (ishara).  
1.
Kuwapa Roho Wachafu Majina:  Kwa sababu ya kukosa imani na uzoefu, wahuduma wengi wa ukombozi huanza kuomba kwa kuamuru pepo/mapepo yajitambue—iwapo yapo. Kisha wao huamuru mapepo yaeleze nafasi yao ya kiroho au haki yao ya kiroho ya kuwa ndani ya mtu huyo. Nafasi hiyo ikishachukuliwa tena na Mungu (kupitia kwa toba na maombi yafaayo), pepo huyo huamriwa kutoka. Kwa hali yoyote, pepo huyo anaweza kuonyesha wazi hali yake wakati wa utaratibu huo. Njia hiyo (iliyoelezwa hapo juu) wakati mwingine huwa ya makelele yenye sarakasi, na ndefu—na wao humzingatia pepo huyo badala ya kumzingatia Yesu.  


Ni lazima kufahamu kwamba katika kila hali isipokuwa moja (Mat. 8:29-32, Marko 5:1-13, Luka 8:27-33), Yesu alikataa kuzungumza na mapepeo na akayaamuru kunyamaza (Marko 1:23-25, Marko 3:11-12, Luka 4:33-36, Luka 4:41).  Ikiwa “
tutafanya kile alichofanya Yesu,” hatutakiwi kuzungumza na mapepo mpaka iwe ni lazima kufanya hivyo. Hata hivyo, ikiwa kuzungumza na mapepo ndiyo njia pekee tunayojua ya “kuwafukuza,” au ikiwa hatuna imani katika njia nyingine, itatubidi tutumie njia hiyo na kutarajia kwamba atatubariki tunapofanya juhudi hizo.   


Hata hivyo, tukifanya ukombozi kwa njia hii pekee, bila kumhudumia mtu uponyaji wa ndani, mapepeo yanaweza kutoka tu kwa muda mfupi, kisha yarudi tena kwa sababu mlango wa kuingilia bado uko wazi (kwa vile kuumizwa, machungu, maumivu, n.k hayajapona). Mhuduma anapozidi kuwa na imani na uzoefu, atajifunza kumtazamia Mungu ili amjulishe ni mapepo gani yapo ndani ya mtu na yanawezaje kuondolewa. Mtu mmoja katika timu ya waombezi aliye na kipawa cha kutambua roho husaidia sana wakati wa uponyaji wa ndani.
2.
Kwanza Mhudumie Uponyaji wa Ndani:  Milango ya kuingia ndani ya roho zetu hufunguliwa kupitia kwa kukataliwa, dhuluma, kiwewe, kitendo cha kupanga mtoto, kutosamehe, machungu, hisia na kumbukumbu. Mapepo huingia kupitia kwa milango yoyote iliyo wazi. Sisi hujifunza kutambua milango iliyo wazi kwa kumhoji mhusika. (kadiri Mungu anavyonena nao), kwa kutumia orodha ya Uponyaji wa Ndani  iliyojazwa , au msomaji anaposoma kitabu hiki..  


Ni muhimu kujaribu kuelewa “vile” pepo huyo aliingia hapo kwa mara ya kwanza na haki ya kiroho waliyonayo ya kuendelea kubaki mahali hapo. Ukweli huu utambuliwe moja moja. Kisha ombi la uponyaji hufanywa na mapepo yakaamriwa kuondoka: katika hali nyingi, baada ya haki zao za kiroho. Kuondolewa, mapepo huondoka bila kusema chochote au kujitoa wazi. Ninarudia kusema kwamba, huduma hii inamhitaji mhuduma (au mtu mmoja au zaidi katika timu ya huduma hii) awe na kipawa cha kutambua roho. Wakati huu huwa tukio zuri la ibada.  
3.
Ukombozi Unaoamriwa na Bwana:  Wakati mwingine, Bwana atatambulisha roho mchafu kwa mhuduma halafu ammpe imani na nguvu za kumfukuza kwa amri moja pekee, kama alivyofanya Yesu. Lakini kuna wahuduma wachache sana wanaofanya hivyo mara kwa mara. 
4.
Ukombozi wa Kikundi Wakati wa Mikutano:  Upako mkuu wa Roho Mtakatifu ukishuka katika mkutano wakati wa kuabudu na kuhubiri, wakati mwingine watu hukombolewa bila kuguzwa na mtu yeyote wala kuombewa. Wakati mwingine jambo hilo hufanyika wanapopumzika ndani ya roho pengine wakiwa wamelala juu ya sakafu. Jambo hilo hutendeka katika ibada za makanisa ya uhuisho lakini halitendeki katika makanisa ya kitamaduni. Mbinu hii ndiyo hutamanika sana na, ni ya haraka, nayo humtukuza Mungu. 

Mwongozo Wakati wa Ukombozi 

Fuata hatua zifuatazo kutoka kwa Mpango wa hatua-Kumi, za Pablo Bottari katika kitabu chake kinachoitwa “Free In Christ” (Creation House, 2000, ISBN 0884196577):
1. Mhusika akija kwako ili umwombee, muulize kuhusu uhusiano wake na Mungu. Je, ameisikia injili? Je, ameokoka? Ikiwa hajafanya hivyo, anatakiwa kuelezwa kuhusu injili. Kisha akaribishwe kumpa Kristo maisha yake. anatakiwa kubatizwa na kupokea ubatizo wa Roho Mtakatifu. Kumwombea mtu asiyeamini ombi la ukombzi ni jambo gumu sana.  
2. Iwapo mhusika huyo ni mtu anayeamini na amebatizwa na anajua kwamba ana giza ndani yake, kwanza muulize ikiwa angependa kuwa huru (watu wengine huwa hawako tayari.) Mfunze vile mapepo huingia ndani ya watu na vile mapepo huondolewa. Mpe maandiko asome ili imani yake iongezeke. Mwambie akujuilishe atakapokuwa tayari.   

3. Mtu akianza kudhihirisha wazi katika mkutano kwamba ana mapepo na azimie (huwa mapepo yanautawala mwili na sauti yake na hayatamruhusu atende atakavyo), usiyakemee mapepo hayo (huwa kuna zaidi ya pepo mmoja) kwani kufanya hivyo kutayavuruga na kuingiza woga ndani ya mtu huyo. Lazima kila mara tumwonyeshe mtu huyo upendo wenye huruma, ingawaje mtu huyo amezimia, mara nyingi huwa bado anasikia.  

Mwache mtu mmoja pekee azungumze na mapepo halafu uanze kuhudumu (kama ilivyoelezwa hapo awali katika “Kuwapa Roho Wachafu Majina”). Waambie watu wengine katika timu hiyo waombe kimyakimya. Itabidi mhuska huyo ashikiliwe juu ya kitanda au sakafuni, ili asijiumize wala kumuumiza mtu yeyote katika timu hiyo ya huduma. Yafunge mapepo hayo kimya kimya kwa kusema, “Lazima ulinyenyekee jina la Yesu. Tulia.” 


Baada ya mapepo hayo kufungwa (na mtu huyo kutulia), mwambia mhusika ainuke polepole: “Katika jina la Yesu, nachukua mamlaka juu ya akili na mwili wako. pata fahamu sasa. Fumbua macho yako.” Mwambia kwa upole kwamba Mungu anampenda halafu muulize ikiwa yeye ni muumini au la. Mweleze kwamba ana tatizo la kiroho na unataka kumsaidia. 


Ikiwa mapepo hayo hayatamruhusu mtu huyo kuamka endelea kunena na mapepo hayo (kama ilivyoelezwa hapo juu katika “Kuwapa Roho Wachafu majina”), ukijaribu kunyakua tena nafasi ya kiroho ambayo mapepo hayo yamechukua na ukiyaamuru yaondoke, mpaka mapepo yashindwe na mtu huyo aweze kupata fahamu.  
4.
Mapepo yakijitoa wazi ndani ya mtu, lakini mtu huyo asipoteze fahamu, mpeleke mahali patulivu na kumhudumia kulingana (1) “Kuwapa Roho Wachafu Majina” na (2) “Kwanza Mhudumie Uponyaji wa Ndani” katika maelezo yaliyo hapo juu ya “Mbinu za Kufanya Huduma ya Ukombozi.”
Mahojiano (Mwongozo) 

Hatua ya kwanza katika uponyaji wa ndani na ukombozi ni kutambua milango iliyo wazi. Hii hufanywa kwa (1) kumwambia akisome kitabu hiki au akamilishe orodha kadhaa, au kwa (2) kiongozi wa timu ya maombi kuijaza orodha kwa kuuliza maswali mhusika akija kuombewa.   


Tumia ukurasa wa “Yaliyomo” katika kitabu hiki kama orodha ya uchunguzi ya kutambua aina za milango inayoweza kuwa wazi. Si kila mtu atakuwa na milango wazi iliyoorodheshwa katika “Yaliyomo.” Na wanaweza kuwa na milango mingine isiyokuwa katika orodha hii. Mhusika anaweza kuwa ametambua mlango mmoja au zaidi kwa kuwa darasani au kwa kusikiza mahubiri, kwa kufunuliwa na Mungu, au kutokana na asili zengine.  Lakini ni vigumu kwake kujua milango yote iliyo wazi.  Kwa hivyo, kiongozi wa timu ya maombi anatakiwa kuchukua muda wa kumuuliza mhusika maswali na kusikiliza majibu yake, na vilevile kusikiliza ujumbe kutoka kwa Mungu. Ufuatao ni mwongozo wa kufanya mahojiano. 
1.  
Ikiwezekana, mwambie mhusika ajaze “Orodha ya Uponyaji wa Ndani” iliyo hapo juu.  

2.
Njia bora ya kuanza mahojiano hayo ni kuuliza, “Mungu amekuwa akikwambia nini?” au “Niambie hadithi yako.”  

3.  
Sikiliza pale ambapo mtu huyo atasema anaumizwa sana (kimwili, kihisia, au kiroho)
4.
Sikio moja limsikilize mhusika, na sikio lengine limsikilize Bwana.  

5. 
Tambua iwapo tatizo hilo ni tatizo linalojitokeza au ni mzizi wa tatizo.  (Tatizo linalojitokea ni tatizo linalojirudia ambalo ni ishara ya mzizi wa tatizo. Kwa mfano, mtu anakuja kuombewa akiwa na tatizo linalojitokeza la kuumwa na kichwa. Chanzo cha tatizo hilo ni kwamba hapo awali katika maisha yake alimwendea mbashiri na akafungua mlango wa mizungu/ushetani. Katika hali hiyo, kukiombea kichwa kinachouma hakutaleta uponyaji; kwani hiyo ni ishara tu ya mzizi mkubwa wa tatizo hilo. Mzizi unaosababisha tatizo ni lazima utambuliwe na ukishapona, kichwa hicho kitawacha kuuma.)  

6.
Hali zinazoweza kuwa na hitaji kubwa la uponyaji wa ndani ni:  

· Kukataliwa (kumeelezwa katika sehemu inayoeleza juu ya “Uponyaji Kutokana na Kukataliwa”
· Talaka 
· kukataliwa ulipokuwa  mtoto


· kufanyiwa mzaha





· kuwa na woga kupita kiasi 
· kutoa mimba 
· kifo cha mtu wa ukoo wa karibu katika familia (au mtu unayempenda sana)

· kujihusisha na laana 
· kutopendwa kama mtoto au mke 
· Kupigwa au kudhulumiwa (kwa maneno, kimwili, au kimapenzi)

7.  
Yaliyomo ni orodha bora ya uchunguzi ya kujua milango inayoweza kuwa wazi. Inaanza kwa milango inayoweza kutambuliwa kwa urahisi (kwa mfano, dhambi za mtu binafsi—kama vile kudanganya, kuiba au kulaghai, kutosamehe, na kujihusisha na mizungu/ushetani).  
8.
Mwanzoni mwa kipindi cha mahojiano, uliza ikiwa kuna kutosamehe kokote; mara nyingi huwa kuna kutowasamehe watu waliowaumiza.  

9.
Iwapo kuna magonjwa ya mwili yanayohitaji uponyaji, swali muhimu la kuuliza ni, “Ugonjwa huu ulianza lini?” Iwapo ulianza wakati wa tukio la kiwewe, uchunguzi zaidi wa kiroho utahitajika.  

10. 
Uponyaji wa ndani na ukombozi unatakiwa kuombewa kwanza, kabla ya uponyaji wa mwili. Matatizo mengine ya mwili husababishwa na matatizo ya kiroho au ya kipepo.  

11.
Andika vidokezo vya milango iliyo wazi. Ombea orodha hiyo na umwambie Bwana akuonyesha ni milango unayotakiwa kuiombea kwanza. Mara nyingi yeye atakupa ajenda.   
12.
Kipindi cha mahojiano hakitakiwi kuchukua muda mrefu sana (dakika 15-20) la sivyo upako wa maombi unaweza kutoweka. Fahamu kwamba mapepo yanaweza kumfanya mhusika atoe majibu marefu
13.
Mwambie Mungu akuonyeshe “vizuizi au milango iliyo wazi” asiyoijua mhusika.  
14.
Hakikisha umewauliza wengine walio katika timu ya huduma iwapo Mungu amenena nao kuhusu milango mingine.  
15.
Tambua ni milango ipi inahitaji ukombozi na ipi inahitaji uponyaji (iliyofunguliwa bila mhusika kutenda dhambi bali kwa kutendewa dhambi na watu wengine).  
Kumwombea Mtu Aliyefanya Matambiko ya Kishetani 
Ingawaje kitabu hiki hakiwezi kuishughulikia mada hii kwa kina, ni vyema kuwa na utangulizi wa maelezo mafupi. 

Kuna ushahidi mwingi wa kuridhisha unaoonyesha kwamba makundi ya wafuasi wa Shetani huwasumbua watu, sanasana watoto. Wao hudhulumiwa na kuteswa na baba zao, hubakwa, na kulazimisha kushiriki katika aina nyingi ya ibada za Shetani zinazodhihaki mateso na kusulubiwa kwa Yesu, kwa kuwachinja wanyama, watu wasio na hatia, sanasana watoto wachanga au vijana wadogo.  

Kutokana na matukio hayo, mara nyingi nafsi za watoto hujigawa katika nafsi nyingi ili waendelee kuishi kisaikolojia, ili mtoto huyo aweze kudumu baada ya tukio la kihisi lisiloweza kuvumiliwa. Kudhania kwamba mambo hali hiyo ni roho zinazotakiwa kuondolewa ni kosa kubwa sana linaloweza kusababisha madhara ya kudumu. Kwa mfano, mtoto akilazimishwa kumtesa au kumua mtu fulani, kuna uchungu mwingi sana kwa mtoto huyo kuamini kwamba yeye ni mtu anayeweza kufanya matendo kama hayo.  Kwa hivyo sehemu kuwa “muuaji” ndani yake inaweza kujigawa na kuleta nafsi ya ukatili ya kumwezesha kutekeleza kitendo hicho kiovu. Jambo hilo huitwa Ugonjwa wa Nafsi Nyingi. 
Nafasi haitoshi kutoa maelezo ya namna ya kumwombea mtu aliye na tatizo hilo. Lazima mtu awe mwangalifu sana. Vitabu vifuatavyo vinaweza kukusaidia.  
Deliverance from Evil Spirits,  by Frank MacNutt,  Chap 17 pages 223 – 235  Chosen Books,  ISBN 0-8007-9232-7

Ritual Abuse,  Margaret Smith, Harper Collins  1993

Uncovering the Mystery of MPD, Case Studies  by James Friesen (Here’s Life Publishers) 1991

Multiple Personality Disorder, by Paul Cooprider  www.pullingdownsrongholds.com  863 648 2568.  Booklet 34 pages 

Bob Larson’s book of Spiritual Warfare  Chap 30 pages 372-386.  Thomas Nelson  ISBN 0-7852-6985-1    479 pages

Timu ya Kufanya Maombi 

Timu ya kufanya maombi inatakiwa kufanya mambo yafuatayo:

1.
Kuwa na mtu aliye na imani kuu na nguvu za kiroho (atakayefanya mazungumzo yote) 
2.
Kuwa na mtu aliye na kipawa cha kutambua roho
3.
Kuwa na mwombezi mwingine mmoja au wawili (ni lazima kuwa na mwakilishi wa kiume na wa kike katika timu)  
4.
Kuwe na mtu mmoja pekee anayenena (au anayemwombea) mhusika  

5.
Kila mshirika wa timu ya maombi anatakiwakuwa amepitia wakati wa uponyaji na ukombozi yeye mwenyewe kabla ya kushiriki katika timu ya huduma.  
Ombi la Uponyaji 
1.
Anza kwa ombi (kila mshirika wa timu ya kuabudu) na kukiri kwamba mnamtegemea Mungu. Huenda mhusika akataka kuomba kwa sauti isiyosikika. 
2. 
Amua mpangilio utakaofuata kushughulikia milango iliyo wazi. 

3.
Mwambie mhusika kwamba Mungu atanena naye (kupita kwa mawazo yake), akimsaidia kutambua milango hiyo. 

4.
Mwongoze mhusika kuomba ombi la toba (fuata mtindo wa kiongozi) kwa ajili ya milango iliyo wazi. 

5.
Kuhusu machungu, majeraha, na/au dhuluma, kwanza omba ombi la uponyaji wa ndani. Katika tukio hili la uponyaji, mwambie Yesu ajitokeze katika picha ya macho ya mawazo ya mhusika na umwambie mhusika auweke msalaba wa Yesu katikati yake na mtu aliyemdhulumu. 

6.
Zifunge roho hizo na hisia na kuzifukuza  
7.
Mwombe Mungu aliponye tukio hilo.  
8.
Rudia kitendo hicho katika kila mlango ulio wazi mpaka wewe na/au mhusika ahisi kwamba yuko huru.  
9.
Ninarudia, ni bora kutozungumza na mapepo wala kuyaruhusu yazungumze nawe. Kama inavyoonakana katika maandiko, Kristo hakuyaruhusu kuzungumza. Yakizungumza, usiyakemee, lakini sema, “Lazima ulinyenyekee jina la Yesu. Tulia.”  


Somo hili hasa ni la wahusika wanaohitaji uponyaji wa ndani na huduma ya ukombozi. Baadhi ya vitabu vilivyoorodheshwa mwisho wa sehemu hii vinaeleza juu ya hatua zilizo katika ombi la ukombozi (na mifano mbalimbali ya maombi). Kitabu cha Wallace kinachoitwa “The Occult Trap” (kurasa za 167-207) kina orodha nyingine inayofaa.  

Wakati wa ombi hilo (iwapo hajafanya hivyo), mhusika anatakiwa kuambiwa afanye mambo yafuatayo: 

 Arudi au aje kwa Yesu (abatizwe iwapo hajafanya hivyo)
 Ajihakikishie tena kipawa cha msalaba na damu ya Yesu 
 Atubu, akiri, akanushe (mwenyewe) 
 Aharibu kila kitu cha ushetani/mizungu anachomiliki 
 Amkanushe Shetani kwa hali zozote 
 Arekebishe uhusiano kati yake na wazazi wake (baba na mama) 
 Avunje laana yoyote au athari za kiroho za kizazi.  


Tenda mambo kama msaidizi, msaidie mhusika huyo na Mungu kutambua athari za kipepo (milango ili wazi), halafu azikanushe na kuziamuru ziondoke—kama kitendo cha (mhusika) cha hiari na mapenzi yake mwenyewe.  Kuna faida kubwa ya mhusika kuziamuru yeye mwenyewe badala ya msaidizi kufanya hivyo.  

Utajuaje Kwamba Roho Wachafu Wameondoka?

1.
Mungu humweleza mhusika na mhusika huyo anaweza kulihisi giza likiondoka (yeye huhisi furaha au ushindi)

2.
Mungu humwambia mtu mmoja katika timu (kupitia kwa kipawa cha ujuzi na ufunuo au kwa kupambanua roho) 

3.
Ishara za hapo awali hutoweka (hata hivyo, wakati mwingine roho hujificha na kukosa kuondoka).

4.
Uliza kila mshirika wa timu ikiwa amemaliza. Endelea kuomba mpaka kila mtu akubali kwamba mapepo hayo yameondoka. 

5.
Wakati mwingine huwezi kujua— bali unahitajika tu kungoja na kujionea.
Vifaa Vilivyopendekezwa Kuhusu Ukombozi 

Kuna vifaa vingi vizuri vinavyopatikana siku hizi, lakini vifuatavyo ni bora zaidi kwa sasa:

1.
Charles Kraft, Defeating Dark Angels (Servant Pub., 1992).  ISBN 0-89283-773-X.    

2.
Peter Horrobin, Healing Through Deliverance, Vol. 1 (Chosen Books, 2003).  ISBN 0-8007-9325-0.  
3.
Noel and Phyl Gibson, Freedom in Christ (New Wine Press, 1996).  ISBN 1-874367-53-1.  

4.
Noel and Phyl Gibson, Evicting Demonic Intruders (New Wine Press, 1993).  ISBN 1-874367-90-4.  

5.
Ed Murphy, Handbook for Spiritual Warfare (Nelson Pub., 1992, reprinted 2003): 623.  ISBN 0-7852-5026-3.  

6.
Doris Wagner, How to Cast Out Demons (Wagner Books, 1999).  ISBN 1-58502-002-8.  

7.
James S. Wallace, The Occult Trap (Wagner Books, 2004).  ISBN 1-58502-040-0.  

8.
John and Mark Sandford, Deliverance and Inner Healing (Chosen Books, 1992).  ISBN 0-8007-9206-8.  

9.
Frank Hammond, Pigs in the Parlor (Impact Books, 332 Leffingwell Ave., Suite 101, Kirkwood, MO 63122, 1973).  ISBN 0892280271.  

10.
Francis MacNutt, Deliverance from Evil Spirits (Christian Healing Ministries Inc., PO Box 9520, Jacksonville, FL 32208, 904-765-3332, 1995).  ISBN 0-8007-9232-7.  

11.
Derek Prince, They Shall Expel Demons (Chosen Books, c/o Baker Book House, PO Box 6287, Grand Rapids, MI 49516-6287, 1998).  ISBN 0800792602.  

12.
Bob Larson, Larson’s Book of Spiritual Warfare (Thomas Melton Pub., 1999).  ISBN 0785269851.  


Vitu vingine ambavyo havipigwi chapa tena lakini vinavyoweza kupatikana katika mtandao ni hivi (Hata hivyo, vitabu vya zamani havina maelezo kuhusu “uponyaji wa ndani” kama sehemu ya huduma ya ukombozi):

13.
Don Basham, A Manual for Spiritual Warfare (Manna Books, 1974).  ISBN

           
08007781317.  

14.
Don Basham, Can A Christian Have A Demon?  
15.
Don Basham, Deliver Us from Evil (Chosen Books, 1995).  ISBN 0800790693. 

16.
H. A. Maxwell Whyte, A Manual on Exorcism (Whitaker House, 1974).   ISBN 0883680297.  

17.
H. A. Maxwell Whyte, Dominion Over Demons (Banner Publications, 1973).  ISBN  0883680203.

18.
John Richards, But Deliver Us from Evil (Seabury).  ISBN 0-8164-1184-0.  

19.
Matt and Dennis Linn, Deliverance Prayer (Paulist Press, 1981).  ISBN 0-
8091-
2385-1  

20.
Michael Scanlan, Deliverance from Evil Spirits (1980).  ISBN 0892830913.  

21.
Michael Harper, Spiritual Warfare (1970).  ISBN 0912106697.  

Kwa masomo ya juu katika uwanja huu 
22.
Kurt Koch, Occult Bondage and Deliverance (Kregel, 1972).  ISBN 0825430062

23.
Kurt Koch, Christian Counseling and Occultism (Kregel, 1972).  ISBN 0805430100.

24.
Jessie Penn Lewis, War on the Saints (Whitaker House, 1996).  ISBN 0883684551. 

Kanda  
1.
Derek Prince, Messages by Derek Prince (Derek Prince Min., PO Box 19501, Charlotte, NC 28219, Tapes #6001–6010, www.derekprince.org, 1-800-448-3261).  (Excellent.)

2.
Don Basham, Spiritual Warfare (Integrity Pub., PO Box Z, Mobile, AL 36616, Tapes #1-6).   (This may be an outdated address.)

3.
John Wimber, Spiritual Warfare, Parts I, II, III (714-777-5441).  (Sijaisikiliza kanda hii lakini vitabu vyake kuhusu uponyaji ni vizuri sana.)

4.
Frank Hammond (tazama anwani yake hapo juu #9)—mtazamo tofauti.

